
«ԿԱՅՈՒՆԱՑՄԱՆ ԵՎ ԶԱՐԳԱՑՄԱՆ ԵՎՐԱՍԻԱԿԱՆ ՀԻՄՆԱԴՐԱՄԻ ՀԻՄՆԱԴՐՄԱՆ ՄԱՍԻՆ» 2009 ԹՎԱԿԱՆԻ ՀՈՒՆԻՍԻ 9-Ի ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅՈՒՆԸ ՎԱՎԵՐԱՑՆԵԼՈՒ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
       
	 1. ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	12.08.2024թ.

	
	1111/41830-24

	[bookmark: _GoBack]«Կայունացման և զարգացման եվրասիական հիմնադրամի հիմնադրման մասին» 2009 թվականի հունիսի 9-ի պայմանագրում փոփոխություններ կատարելու մասին» արձանագրությունը (այսուհետ՝ Արձանագրություն) ստորագրվել է 2024թ. հունիսի 26-ին Աստանա քաղաքում։
Արձանագրությամբ նախատեսված փոփոխությունների արդյունքում Կայունացման և զարգացման եվրասիական հիմնադրամին (այսուհետ՝ Հիմնադրամ) շնորհվում է միջազգային ֆինանսական կազմակերպության կարգավիճակ և վերջինս ճանաչվում է Հիմնադրամի միջոցների կառավարիչ գործողություններ իրականացնելիս Եվրասիական զարգացման բանկի կողմից ընդունված կամ ձեռք բերված իրավունքների, պարտավորությունների, ակտիվների և այլ գույքի լիիրավ իրավահաջորդ:
Արձանագրությամբ նաև սահմանվում է մասնակից պետությունների ազգային արժույթներով նախագծերի և ծրագրերի ֆինանսավորման հնարավորություն:
Ընդհանուր առմամբ Արձանագրության ստորագրումը միտված է մասնակից երկրներում ֆինանսական կայունության ապահովման հարցում Հիմնադրամի դերի ամրապնդմանը և վերջինիս ներդրումային հնարավորությունների արդյունավետ օգտագործմանը:
Արձանագրության ուժի մեջ մտնելու կարգը սահմանված է 3-րդ հոդվածի 2-րդ կետով՝ 
Սույն արձանագրությունն ուժի մեջ է մտնում այն ուժի մեջ մտնելու համար անհրաժեշտ ներպետական ընթացակարգերը արձանագրությունն ստորագրած Կողմերի կողմից կատարվելու մասին վերջին գրավոր ծանուցումն ավանդապահի կողմից ստանալու օրվանից։
Հաշվի առնելով վերոգրյալը և հիմք ընդունելով Միջազգային պայմանագրերի մասին օրենքի 11-րդ հոդվածի դրույթները՝ Արտաքին գործերի նախարարությունը նպատակահարմար է համարում «Կայունացման և զարգացման եվրասիական հիմնադրամի հիմնադրման մասին» 2009 թվականի հունիսի 9-ի պայմանագրում փոփոխություններ կատարելու մասին» արձանագրության վավերացումը կամ հաստատումը: 
	
	

Ընդունվել է
ի գիտություն:

	 2. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	05.08.2024թ.

	
	/14.2.1/30615-2024

	Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Արձանագրությունը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	



Ընդունվել է
 ի գիտություն: 

	3. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	

	
	

	Հաշվի առնելով այն հանգամանքը, որ «Կայունացման և զարգացման եվրասիական հիմնադրամի հիմնադրման մասին» 2009 թվականի հունիսի 9-ի պայմանագրում փոփոխություններ կատարելու մասին» արձանագրության (այսուհետ՝ Արձանագրություն) հավելվածի՝ «Կայունացման և զարգացման Եվրասիական հիմնադրամի կանոնադրության» (այսուհետ՝ Կանոնադրություն) 23-րդ հոդվածով սահմանվում են հարկային և մաքսային արտոնություններ՝ Կանոնադրության ընդունումը ՀՀ պետական բյուջեի եկամուտների վրա կարող է ունենալ բացասական ազդեցություն:
Միաժամանակ Կանոնադրությամբ կապիտալի փոփոխություն, այդ թվում՝ ՀՀ կողմից կատարվող ներդրման (մեկ մլն. ԱՄՆ դոլար) չափի փոփոխություն  նախատեսված չէ, ուստի Արձանագրության վավերացումը ՀՀ բյուջեի համար լրացուցիչ ծախսեր չի առաջացնի:
	
	

	 4. ՀՀ ՊԵՏԱԿԱՆ ԳՈԻՅՔԻ ԿԱՌԱՎԱՐՄԱՆ ԿՈՄԻՏԵ
	01.08.2024թ.

	
	ԳՍ//24681-2024

	Հայտնում ենք, որ «Կայունացման եւ զարգացման եվրասիական հիմնադրամի հիմնադրման մասին» 2009 թվականի հունիսի 9-ի պայմանագրում փոփոխություններ կատարելու մասին արձանագրությամբ «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է
ի գիտություն:

	 5. ՀՀ ԿԵՆՏՐՈՆԱԿԱՆ ԲԱՆԿ
	13.08.2024թ.

	
	15.4-07/506-24

	Հայտնում ենք Ձեզ, որ 2024 թվականի հունիսի 26-ին Աստանայում ստորագրված «Կայունացման և զարգացման եվրասիական հիմնադրամի հիմնադրման մասին 2009 թվականի հունիսի 9-ի պայմանագրում փոփոխություններ կատարելու մասին» արձանագրության վերաբերյալ Հայաստանի Հանրապետության կենտրոնական բանկն իր իրավասությունների շրջանակներում առաջարկություններ և դիտողություններ չունի։
	Ընդունվել է
ի գիտություն:


	
